
眼科心法要訣 

八廓部位歌 

原文 

瞳人水廓黑睛風，天廓白睛部位同，內眥火雷外山澤，

土下胞屬地廓宮。 

 

註釋 

八廓者，水廓、風廓、天廓、火廓、雷廓、山廓、澤廓、地廓也。謂之廓者，

猶城郭衛禦之義也。瞳人屬坎，水廓也。  黑睛屬巽，風廓也。  白睛屬乾，天

廓也。內眥大眥也，屬離火，震雷之廓也。外眥小眥也，屬艮山，兌澤之廓也。

兩胞屬坤，地廓也，此明八廓以八卦立名，示人六府命門包絡之部位也。 

 

 

 


